
Олий суд ҳузуридаги Судлар фаолиятини таъминлаш Департаментининг судларни моддий-техника ва молиявий таъминлаш соҳасида 2023 йилда амалга оширган иш фаолияти юзасидан

А Х Б О Р О Т

Ҳисобот даврида судларни моддий-техника жиҳатидан ва молиявий таъминлаш, судьялар ва суд аппарати ходимларини ижтимоий ҳимоя қилиш борасида муайян ишлар амалга оширилди.

Судлар фаолиятини молиялаштириш учун 2023 йилда 
1 трлн. 381 млрд. сўм (бюджетдан - 1 трлн. 289 млрд. сўм, жамғармадан – 91 млрд. сўм) ажратилган бўлиб, бу миқдор 2022 йилга нисбатан 
243 млрд. сўмга кўп демакдир (1 трлн. 138 млрд. сўм, бюджетдан – 
1 трлн. 92 млрд. сўм, жамғармадан – 46 млрд. сўм).
Ҳисобот йилидаги харажатлар қуйидагиларни ташкил этган:
- 953 млрд. сўм иш ҳақи ва унга тенглаштирилган тўловларга (бюджетдан – 910,5 млрд. млн. сўм, жамғармадан – 42,5 млрд. сўм) жами харажатнинг 69 фоизи;
-  188 млрд. сўм (13,5 фоизи) биноларни қўриқлашга; 

-  110 млрд. сўм (8 фоизи) қурилиш ва таъмирлаш ишларига (бюджетдан – 83,5 млрд. сўм, жамғармадан – 26 млрд. сўм);
- 44 млрд. сўм (3,2 фоизи) хўжалик харажатларига (бюджетдан –40 млрд. сўм, жамғармадан –4 млрд. сўм);

- 30 млрд. сўм (2,2 фоизи) пенсия тўловларига;

- 23 млрд. сўм (1,7 фоизи) коммунал тўловларга;

-  18,5 млрд. сўм (1,3 фоизи) асосий воситалар харид қилишга; 
-  4 млрд. сўм (0,3 фоизи) уй-жой ижарасига; 

-  4 млрд. сўм (0,3 фоизи) судьялар суғуртаси учун  йўналтирилди. 
Жамғарма маблағлари ҳисобидан харажатлар сметаси ва дастурларда режалаштирилмаган харажатлар учун 28 млрд. сўм сарфланган, хусусан: 27 млрд. сўми, яъни жами Жамғарма харажатларининг 22.9 фоизи республика бюджетига ўтказилган.
Департаментнинг ҳудудий бўлимлари томонидан 2023 йилда 
77 млрд. сўмлик асосий воситаларни харид қилишга эҳтиёж-талабнома киритилган. Шундан, СМЕТАга 18,5 млрд. сўми, яъни 
24 фоизи киритилган. Қолган 58 млрд. сўмлик, яъни 76 фоиз қисми молиялаштириш манбасига эга эмаслиги сабабли киритилмай қолган. 
Ҳисобот йилида судлар фаолияти учун тегишли шароит яратиш мақсадида бюджет ва Жамғарма маблағлари ҳисобидан 7,5 млрд. сўмлик компьютер ва оргтехника воситалари, 5,5 млрд. сўмлик мебель жиҳозлари, 5,5 млрд. сўмлик бошқа техника ва ўзга турдаги асосий воситалар харид қилинган. Шу жумладан, 2023 йил охири ва 2024 йил бошидан жорий этилган янги (400 та) штат бирликлари моддий-техника таъминоти учун 6,5 млрд. сўмлик асосий воситалар бюджет маблағлари ҳисобидан сотиб олинди. 

“YASHIL ENERGIYA” МЧЖ билан ҳамкорликда жами 26 та бинога 
865 кВт қувватли қуёш панеллари ўрнатилиб ишга туширилган. 
2024 йилда яна қўшимча равишда 62 та бинога (1860 кВт қувватли) ўрнатиш режалаштирилмоқда.

Судьялар ва суд аппарати ходимларининг меҳнат шароитларини, моддий ва ижтимоий таъминотини яхшилаш мақсадида муайян ишлар амалга оширилди. Хусусан,
Судьялар ва суд органлари ходимларининг уй-жойларни ижарага олганлик учун ҳар ойлик пул компенсацияси тўлаш бўйича аризаларига мувофиқ 332 нафар шахсга 4 млрд. сўмлик пул компенсациялари тўлаб берилган (2022 йилда 344 нафарига 3,5 млрд. сўм тўланган).

Судьялик ваколати тугатилган 86 нафар судьялар учун 
1,8 млрд. сўм (2022 йилда 108 та судьяга 1,5 млрд. сўмни) уч ойлик компенсация тўловлари амалга оширилган.

“Судьяларнинг ҳаёти ва соғлиғини давлат томонидан мажбурий суғурта қилиш тўғрисида”ги Низом талаблари асосида 1358 нафар судьяларнинг ҳаёти ва соғлиғи суғуртаси учун Ўзагросуғуртага 
4 млрд. сўм маблағ тўлаб берилди, 2023 йил давомида судьяларнинг ҳаёти ва соғлиғи билан боғлиқ суғурта ҳодисалари натижасида Ўзагросуғурта томонидан 2 та ҳолатда судьялар ва уларнинг оила аъзоларига 
1,5 млрд. сўм суғурта тўлаб берилди.
Жамғарма ҳисобидан куз-қиш мавсумига тайёргарлик кўриш ва қишлоқ хўжалиги маҳсулотлари сотиб олиш учун жами 6,2 млрд. сўм маблағлар ажратилди (“Хотин-қизлар куни”, “Наврўз” ва ”Янги йил” байрамлари учун жами 5,7 млрд. сўм).

“Судьялар ва уларнинг оила аъзолари пенсия таъминоти шартлари, меъёрлари ҳамда тартиби тўғрисида”ги Низомга мувофиқ 
25 нафар суд фахрийларига ёшга доир пенсия, 9 нафар суд фахрийларининг оила аъзоларига боқувчисини йўқотганлик пенсияси ҳамда 5 нафар суд фахрийларига ногиронлик пенсиялари тайинланган. 
5 нафар суд фахрийларининг мурожаатлари рад қилинган.  
Бугунги кунда жами 367 нафар суд фахрийлари ва уларнинг оила аъзоларига давлат бюджетидан жами 30 млрд. (2022 йилда 
22,5 млрд) сўмлик пенсия тўловлари амалга оширилмоқда. 

Ҳозирда 34 нафар суд фахрийларининг турмуш ўртоқларига боқувчисини йўқотганлик пенсияси тайинланган. Жумладан; Н.Юсуповага  (марҳум Юсупов Темуржон) 4 нафар фарзандлари учун 19.467.364 сўмдан, Ш.Сапаровага (марҳум Шарипов Шухрат) 12.412.729 сўмдан, Х.Абдуллаевага (марҳум Қиличев Мақсудбек) 3 нафар фарзандлари учун 10.943.795 сўмдан, М.Набиевага (марҳум Набиев Хусан) 2 нафар фарзандлари учун 9.067.455 сўмдан, М.Шукуровага (марҳум Шукуров Фарход) 1 нафар фарзанди учун 5.282.529 сўмдан, ва ҳ.к. боқувчисини йўқотганлик пенсияси тайинланган.

Судьялар ва суд процессларининг хавфсизлигини таъминлаш мақсадида Миллий гвардия ходимлари жалб қилинган ҳолда бугунги кунда 323,5 та қўриқлаш постлари ташкил қилинган бўлиб, мазкур қўриқлаш постларига 188 млрд сўм тўлаб берилди.

2023 йилда суд объектларида қурилиш, реконструкция ва капитал таъмирлаш борасида

Бугунги кунда мавжуд 401 та судлар 308 та бинода фаолият юритиб келмоқда. Улардан 6 таси бошқа ташкилотларга тегишли, яъни ижара асосида фойдаланиб келинаётган бинолардир.
2023 йилда янги бино қуриш ишларига жами 84 млрд. сўм бюджет маблағлари йўналтирилган.

Кўкдала туман суди учун янги бино (7 млрд. сўмга) қурилиб, фойдаланишга топширилган. 

2023 йилги Инвестиция дастури асосида ажратилган маблағ қуйидагича тақсимланган: 

- Тошкент шаҳар судлари биноси учун 40 млрд. сўм; 

- Тошкент вилоят судлари биноси учун 13 млрд. сўм;

- Жиззах вилоят судлари биноси учун 12 млрд. сўм;

- Республика харбий суди биноси учун 10 млрд. сўм.

Жамғарма маблағлари ҳисобидан жами 62 та суд биноларида 
15 млрд. сўмга капитал таъмирлаш ишлари амалга оширилган.

2024 йилда янги бино қуриш ва реконструкция ишларига Инвестиция дастури асосида судлар учун 6 та бино қуриш ва реконструкция қилишга 78 млрд. сўм маблағ ажратилиши белгиланди. 
Айни пайтда, судларга ташриф буюрувчи фуқаролар ҳамда суд процессларининг барча иштирокчилари учун замонавий, ҳар томонлама қулай шароитлар яратиш учун 32 та судлар учун янги бинолар қуриш (тахминий қиймати 257 млрд. сўм), ҳамда 99 та суд биноларида реконструкция (тахминий қиймати 184 млрд. сўм) ишларини амалга оширишга эҳтиёж мавжуд.
Мурожаатлар билан ишлаш борасида

Ҳисобот даврида Департаментга фуқаро ва ташкилотлардан келиб тушган жами 112 та мурожаатлар ўз вақтида ўрганилиб, қонунда белгиланган муддатда уларга жавоб берилган.

Олий суддан келиб тушган 250 та назоратдаги топшириқдан 
194 таси ўз вақтида ижроси бажарилган, қолган 56 таси иш жараёнида бўлиб, муддат бузилишига йўл қўйилмаган.

Ички назоратни амалга ошириш, ходимларни касб маҳорати даражасини ўрганиш борасида 2023 йил давомида Ўзбекистон Республикаси Иқтисодиёт ва молия вазирлиги ҳузуридаги Давлат молиявий назорати инспекцияси ва унинг ҳудудий бошқармалари томонидан Департаментнинг Марказий аппарати ҳамда 10 та ҳудудий бўлимлардаги молиявий хўжалик фаолият танқидий ўрганилди (Қорақалпоғистон Республикаси, Андижон, Бухоро, Жиззах, Хоразм, Фарғона, Навоий, Сирдарё, Тошкент вилоятлари ва Тошкент шаҳар ҳудудий бўлимлари).

Аниқланган камчиликларни бартараф этиш ҳамда келгусида бу каби ҳолатларни олдини олиш бўйича тегишли чоралар кўрилди ва семинар машғулотлари ўтказилди.

4 нафар ходимга ишда йўл қўйган камчиликлар учун “ҳайфсан” интизомий жазоси қўлланди, шундан 3 нафари ҳудудий бўлим бошлиғи. 

Масофавий аудитни қўллаган ҳолда, бюджет маблағларидан мақсадсиз ва самарасиз фойдаланиш хавфларини аниқлаш, минималлаштириш, уларни содир этишга имконият яратувчи сабаблар ва шарт-шароитларни бартараф этиш мақсадида ҳудудий бўлимларда камерал назорат тадбирлари ўтказилиб, аниқланган хато ва камчиликлар бартараф этиб борилмоқда.

Фаолиятни ҳуқуқий таъминлаш борасида Фуқаролар ва юридик шахслар томонидан Олий суд ҳузуридаги Департаментга нисбатан киритилган 2 та даъво аризалар бўйича суд мажлисида вакил иштироки таъминланиб, Департамент фойдасига қарорлар қабул қилинди. Шунингдек шартномавий муносабатлар бўйича 2 та юридик шахсларга нисбатан суд ҳужжатлари тайёрланиб, биттаси бўйича ҳал қилув қарори чиқарилишга ва иккинчиси бўйича низо судгача (талабнома юбориш орқали)  ҳал қилинди. 

Департамент кадрларини танлаш ва жой-жойига қўйишни амалга ошириш, уларни касбий тайёрлаш, қайта тайёрлаш ва малакасини ошириш ишлари ташкил қилинган.

2023 йил давомида 4 нафар ходим танлов асосида ишга қабул қилинган, 4 нафар ходим билан МКнинг тегишли моддаларига асосан меҳнат шартномаси бекор қилинган.

Ишда интизоми, хулқи ва меҳнатсеварлиги билан ажралиб турган ходимларнинг 21 нафари рағбатлантирилган, шундан 15 таси Фахрий ёрлиқ билан. 6 нафар ходимга берилган интизомий жазоси муддатидан олдин олиб ташланган.

9 нафар ходим эгаллаб турган лавозимига лойиқлиги бўйича аттестациядан ўтказилган ва вазифасига лойиқ деб топилган. 15 нафар ходимга мансаб даражаси берилган. 

Судлар фаолиятини таъминлаш департаменти ходимларининг касб маҳоратини ошириш бўйича 2023 йилга белгиланган иш режасига мувофиқ Департамент ходимлари иштирокида жами 13 та ўқув машғулотлари ўтказилди. Мазкур ўқув машғулотларига турли вазирлик ва идоралардан 
6 нафар мутахассислар жалб этилган.
Олий суд ҳузуридаги Департамент

5

[image: image1.jpg]


